
Vishnu Nakshatramala

விஷ்ணுநக்ஷத்ரமாலா

வந்தே³ நந்தி³தஜிஷ்ணும் க⁴நரோசிஷ்ணும் க⁴நாக⁴மபி⁴பூ⁴ஷ்ணும் ।
நிரயம் நிராகரிஷ்ணும் ஹ்ரு’தி³ வர்திஷ்ணும் ஹ்ரு’தாமயம் விஷ்ணும் ॥ 1॥
வந்தே³ மந்தி³தத்ரு’ஷ்ணம் நந்தி³தக்ரு’ஷ்ணம் நமஜ்ஜநாநுஷ்ணம் ।
ஸததமஸாது⁴மஹோஷ்ணம்ஸாது⁴ஸத்ரு’ஷ்ணம்ஸகௌஸ்துப⁴ம் க்ரு’ஷ்ணம் ॥ 2॥
பு⁴வநவிமோஹநரூபம் யது³குலதீ³பம் யமீஶஸுப்ராபம் ।
மாத⁴வமபாஸ்ததாபம் மது⁴ராலாபம் நமாமி நதகோ³பம் ॥ 3॥
உத்பாதி³தஸுமபா³ணம் ஜிதமுரபா³ணம் க்ரு’தாகி²லத்ராணம் ।
த³த³தம் நிஷ்பரிமாணம் ஸ்தி²ரநிர்வாணம் ப⁴ஜே ரமாப்ராணம் ॥ 4॥
வித³லிதவிவித⁴ஸுராரிம் விஜிதவலாரிம் நமாமி நரகாரிம் ।
த்⁴ரு’தநந்த³கதரவாரிம் பத³ஸ்ரு’தவாரிம்பராத்பரம் ஶௌரிம் ॥ 5॥
தீ³நஜநாவநத³க்ஷம் தீ³ர்ணவிபக்ஷம் த³யாப்⁴ரு’தாவேக்ஷம் ।
தி³திப⁴வக³ஜஹர்யக்ஷம் தே³வாத்⁴யக்ஷம் ப⁴ஜே ஸரோஜாக்ஷம் ॥ 6॥
ஜீர்ணம் துளஸீபர்ணம் தூர்ணம் ஸ்வீக்ரு’த்ய வேஶ்ம விஸ்தீர்ணம் ।
பூர்ணம் தா⁴ந்யமஜீர்ணம் ஸ்வர்ணம் க்ரு’ஷ்ணேந கிந்நு ந விதீர்ணம் ॥ 7॥
ஶ்ருதியுவதிசிகுரரத்நம் கௌஸ்துப⁴ரத்ரம் ஜக³ச்ச நிர்யத்நம் ।
த³த⁴தம் நமதாம் ப்ரத்நம் சிந்தாரத்நம் ப⁴ஜாமி யது³ரத்நம் ॥ 8॥
த்³வாரம் க்ரு’த்வா பார்த²ம் யஸ்தத்த்வார்த²ம் ஜகௌ³ தமத்யர்த²ம் ।
க்ரு’ஷ்ணமபு³த்⁴பா³ வ்யர்த²ம் காலம் ஸ்வார்த²ம் நயாமி வாऽந்யார்த²ம் ॥ 9॥
ஸுந்த³ரபதா³ரவிந்த³ம் ஸமநுதிநிந்த³ம் ஸமர்பிதாநந்த³ம் ।
நந்த³ககரம் முகுந்த³ம் நந்தி³தநந்த³ம் நமாமி கோ³தி³ந்த³ம் ॥ 10॥
கமலாம் வக்ஷஸி கலயந்கம்பு³ம் ரசயந் கரே ஶுசம் த³லயந் ।
அசலம் குஶலம் ஜநயந் அப⁴யம் கத²யந் புரோऽஸ்து ஹரிருத³யந் ॥ 11॥
ப்ரபு⁴மவநதஜநமோத³ம் ப்ரகடிதவேத³ம் ப்ரபா⁴ஜிதாம்போ⁴த³ம் ।

விஷ்ணுநக்ஷத்ரமாலா

கரிகி³ரிஶிக²ரவிநோத³ம் கமலாஹ்லாத³ம் கதா³பி நாவேத³ம் ॥ 13॥
அச்யுதமதி⁴க³தரங்க³ம்ரமணீயாங்க³ம் ரமாக்ரு’தாலிங்க³ம் ।
தல்பிதஶேஷபு⁴ஜங்க³ம் தார்த்²யஶதாங்க³ம் ப⁴ஜாமி த்⁴ரு’தஶார்ங்க³ம் ॥ 13॥
வேங்கடஶைலாவாஸம் வேத³ஶ்வாஸம் விபாடிதாயாஸம் ।
நந்தி³தவேத³வ்யாஸம் நீரத³பா⁴ஸம் ஹரிம் ப⁴ஜந்நாஸம் ॥ 14॥
ஸத்³கு³ணரத்நநிஶாந்தம் ஸததம் பா⁴ந்தம் ஸதாமதி⁴ஸ்வாந்தம் ।
ப⁴வக³த³வைத்³யமநந்தம் ப⁴வுகோத³ந்தம் ப⁴ஜே ரமாகாந்தம் ॥ 15॥
வ்ரு’ந்தா³வநஸஞ்சாரீ கம்ஸவிதா³ரீ கிரீடிஹிதகாரீ ।
யமுநாதீரவிஹாரீ கௌஸ்துப⁴தா⁴ரீ புரோऽஸ்து மது⁴வைரீ ॥ 16॥
ஸுக²யது ஜக³தாம் கர்தா நமதாம் ப⁴ர்தா முரஸ்ய ஸம்ஹர்தா ।
சக்ரக³தா³த³ரத⁴ர்தா விபத³பஹர்தா ரமாத⁴ராப⁴ர்தா ॥ 17॥
ஸகலசராசரநேதாஸம்பத்³தா³தா ஸமஸ்தரிபுஜேதா ।
ஸுக²யது ப⁴த்³ரப்⁴ராதா ஸுக²ஸந்தா⁴தா ஸுமாயுதா⁴தா⁴தா ॥ 18॥
சம்பகவநவாஸ்தவ்யம் ஸந்ததப⁴வ்யம் ஸுராலிஸம்பா⁴வ்யம் ।
தே³வீத³க்ஷிணஸவ்யம் கோ³பந்தி³வ்யம் விஹாய கிம் ஸேவ்யம் ॥ 19॥
நரநாராயணநாமா நவக⁴நதா⁴மா நிரஸ்தப⁴வதா³மா ।
ஸுக²யது ப³த³ரீதா⁴மா ஸுகி²தஸுதா³மா ஸுரேஷு ஸப்ரேமா ॥ 20॥
அவநே ப்ரதிபா⁴வந்தம் ஹ்ரு’தி³ மணிமந்தம் ஶ்ரிதே த³யாவந்தம் ।
பு⁴வநே விபூ⁴திமந்தம் ஶ்ரியி ரதிமந்தம் ப⁴ஜாமி ப⁴க³வந்தம் ॥ 21॥
த்³வாராட்டத்⁴வஜவத்யாம் த்³வாராவத்யாம் ஸ்தி²தம் ப்ரபா⁴வத்யாம் ।
மது⁴யது³வ்ரு’ஷ்ணிமஹத்யாம் மங்க³ளவத்யாம் ஹரிம் த³தே⁴ மத்யாம் ॥ 22॥
ஸந்தம் த்³வாராவத்யாம் ஸுக்ரு’தவஸத்யாம் ஜிதாமராவத்யாம் ।
ப்ராஸாத³ஜாலவத்யாமுத்ஸவவத்யாம் ஹரிம் த³தே⁴ மத்யாம் ॥ 23॥
கம்பு³ஸஹோத³ரகண்ட²ம் நதப⁴யகுண்ட²ம் நமாமி வைகுண்ட²ம் ।
ஸஜ்ஜநலஸது³பகண்ட²ம் ஶ்ரீவைகுண்ட²ம் ஶ்ரிதம் ரமோத்கண்ட²ம் ॥ 24॥
பத³ருசிஜிதாப்³ஜஶோப⁴ம் பத்³மாலோப⁴ம் பராஸ்தவிக்ஷோப⁴ம் ।
பாடிதவிமதமஹேப⁴ம் பங்கஜநாப⁴ம் ப்ரணௌமி ஜலதா³ப⁴ம் ॥ 25॥

விமலகு³ணப்ராக்³பா⁴ரம் விஶ்வாதா⁴ரம் விதே⁴ர்விதா⁴தாரம் ।
விநுதம் விபு³தை⁴ர்தீ⁴ரம் வீரமுதா³ரம் விநௌமி யது³ஶூரம் ॥ 26॥
ப்ரதிபாதி³தபுருஷார்த²ம் ப்ரமுதி³தபார்த²ம் ப்ரக்ரு’ஷ்டகு³ணஸார்த²ம் ।
ப்ரபு⁴மச்யுதமத்யர்த²ம் ப்ராஸ்தாநர்த²ம் ப்ரணௌமி தத்த்வார்த²ம் ॥ 27॥
விஷ்ணோஸ்தாராமாலாம் படி²துரபா³லாம் ஶ்ரியஞ்ச தா⁴ராலாம் ।
ஸ்வஸ்மிந் ப⁴க்திமலோலாம் வசஸாம் விமலாம் ஹரிர்தி³ஶேந்மாலாம் ॥ 28॥
இதி ஶ்வேதாரண்யநாராயணயஜ்வக்ரு’தா விஷ்ணுநக்ஷத்ரமாலா ஸம்பூர்ணா ॥

